
 

    

 

 

ACTA DA COMISIÓN INFORMATIVA DE CULTURA, EDUCACIÓN,  

PATRIMONIO HISTÓRICO, DOCUMENTAL E LINGÜÍSTICO 

 

 

A Comisión Informativa de Cultura, Educación, Patrimonio Histórico, Documental e Lingüístico 

reúnese no Pazo provincial ás 12:25 h do día 21 de marzo de 2025, baixo a presidencia de, D. 

JORGE CUBELA LÓPEZ e a asistencia dos seguintes deputados e deputadas: D. RAFAEL 

DOMÍNGUEZ ARTIME, D.ª BELÉN CACHAFEIRO ANTA, en substitución de D.ª LUISA MARÍA 

SÁNCHEZ MÉNDEZ, D. RICARDO MARTÍNEZ CHANTADA, D.ª MARÍA PILAR RAMALLO VÁZQUEZ, 

D. MANUEL ALEJANDRO LORENZO ALONSO, D.ª MARÍA NAVA CASTRO DOMÍNGUEZ, D. JESÚS 

VÁZQUEZ ALMUÍÑA, D. MARCOS GUISASOLA PADÍN, D. GREGORIO LUÍS AGÍS GÓMEZ, D.ª 

DIGNA ROSA RIVAS GÓMEZ, D. PACO FERREIRA GONZÁLEZ, D.ª NURIA RODRÍGUEZ 

RODRÍGUEZ, D. GORKA GÓMEZ DÍAZ, D. JAVIER IGLESIAS MOUGÁN, D. XOSÉ CESÁREO 

MOSQUERA LORENZO e D.ª MARÍA ORTEGA IÑARREA, coa seguinte orde do día: 

 

1.- LECTURA E APROBACIÓN, SE PROCEDE, DA ACTA DA SESIÓN ANTERIOR 

Non existe ningún reparo e apróbase por unanimidade a acta da sesión do día 21 de febreiro de 

2025. 

2.- DAR CONTA DAS BASES DE SUBVENCIÓNS DIRIXIDAS A ENTIDADES SEN FINS DE LUCRO 

PARA O APOIO AO DESENVOLVEMENTO DE FESTIVAIS AUDIOVISUAIS NA PROVINCIA DE 

PONTEVEDRA NO ANO 2025 (EXPTE. 2025004260 )  

O presidente dá conta das bases de subvencións dirixidas a entidades sen fins e lucro para o 

apoio ao desenvolvemento de festivais audiovisuais, publicadas no BOPPO núm. 38, do 25 de 

febreiro de 2025, que teñen por obxecto aprobar o procedemento polo que se rexerá a 

concesión, o seguimento e a xustificación de axudas para a organización de festivais ou certames 

cinematográficos de prestixio que teñan lugar na provincia de Pontevedra e que lles dediquen 

especial atención á programación e á difusión do cine galego e ás demais variantes lingüísticas 

de produción, así como a súa convocatoria para o ano 2025.  

A concesión das subvencións, por concorrencia competitiva, estará suxeita á dispoñibilidade 

orzamentaria, para as que se destinou un importe total de cento setenta mil (170.000) euros 

con cargo á aplicación orzamentaria 25/330.3340.489.05. O prazo de solicitude é de 1 mes 

contado a partir do día seguinte ao da publicación. 

3.- DAR CONTA DAS BASES DE SUBVENCIÓNS DIRIXIDAS A ENTIDADES SEN FINS DE LUCRO 

PARA O APOIO AO DESENVOLVEMENTO DE FESTIVAIS MUSICAIS E DE ARTES ESCÉNICAS NA 

PROVINCIA DE PONTEVEDRA NO ANO 2025 (EXPTE. 2025004261) 

O presidente dá conta das bases de subvencións dirixidas a entidades sen fins de lucro para o 

apoio ao desenvolvemento de festivais musicais e de artes escénicas, publicadas no BOPPO 

núm. 38, de 25 de febreiro de 2025, que teñen por obxecto a probar a convocatoria para o ano 

2025 pola que se rexerán a concesión, o seguimento e a xustificación de axudas para a 

organización de festivais ou certames musicais e teatrais de prestixio na provincia de 

Pontevedra, que lles dediquen especial atención á programación e á difusión da música e do 

teatro galegas e que se levasen a cabo como mínimo en tres edicións consecutivas nos últimos 

catro anos. Rexeranse por concorrencia competitiva e segundo uns criterios de valoración.  

Estas axudas, que se convocarán con cargo á aplicación orzamentaria 25/330.3340.489.05 por 

un importe total de cento setenta mil (170.000,00) euros, non poderán superar o 75 % do 

orzamento presentado e o prazo de solicitude será de 1 mes, contado a partir do día seguinte 

ao da publicación da convocatoria no BOPPO e na BDNS. 

4.- DAR CONTA DAS BASES REGULADORAS DA CONVOCATORIA DO PREMIO OTERO PEDRAYO 

2025 (EXPTE. 2025003909 ) 

O presidente dá conta das bases da convocatoria do Premio Otero Pedrayo 2025, aprobadas 

mediante resolución presidencial núm. RP2025001370, de 26 de febreiro de 2025 e publicadas 

no BOPPO núm. 45, de 6 de marzo de 2025. Esta convocatoria corresponde ao ano 2025, de 

acordo co disposto no regulamento, no que se establece o seu ámbito autonómico e o seu 

carácter anual, correspondéndolle á Deputación provincial de Pontevedra a organización do 

mesmo nesta edición.  

Este premio ten por obxecto perpetuar e honrar a memoria da persoa egrexia no campo das 

letras e do coñecemento, premiar unha labor que constitúa unha contribución eminente á 

cultura galega e promover os valores propios de Galicia e as obras que leven ao esclarecemento 

e á mellora da súa cidadanía e institucións. A opción ao premio determinarase por unha 

candidatura, que poderá ser feita por calquera persoa física ou xurídica, entidades académicas 

e culturais, calquera dos presidentes das deputacións provinciais de Galicia, a proposta das 

respectivas comisións de Cultura, a Xunta de Galicia ou o mesmo xurado xa constituído e 

recollido nestas bases. Optarán ao premio persoas ou grupos de traballo radicados en Galicia ou 

constituídos para promover a cultura galega ou ben personalidades ou institucións que se 

caractericen pola difusión e polo mantemento da cultura galega. O prazo de presentación de 

candidaturas será de tres meses, a partir do día seguinte ao da publicación da convocatoria no 

BOP de Pontevedra, realizándose tamén a publicación nos boletíns oficiais das provincias da 

Coruña, Lugo e Ourense, no DOG e nos diarios de máis difusión da comunidade autónoma.  

A Deputación de Pontevedra consignará na aplicación 25/330.3340.481.04 do seu orzamento 

de gastos o importe do premio, dezaseis mil euros (16.000 €) máis os gastos correspondentes á 

súa organización, e no de ingresos, as achegas do resto de Deputacións, dous mil euros (2.000 

€) cada unha, e da Xunta de Galicia, oito mil euros (8.000 €).  

5.- DAR CONTA DA CONVOCATORIA DO CONCURSO ESCOLAR CANTA ROSALÍA! (EXPTE. 

2025006113) 

O presidente dá conta da convocatoria do Concurso Escolar Canta Rosalía!, organizado pola 

Deputación de Pontevedra co gaio do Día de Rosalía, que se conmemora cada ano o 23 de 

febreiro, coincidindo coa da de nacemento da autora máis representativa do Rexurdimento 

literario. Este ano, co gaio da celebración das Letras Galegas dedicado ás cantareiras e á poesía 

popular oral, convocouse este concurso co formato de poemas musicados, co obxectivo de 

poñer en valor a vida e obra de Rosalía de Castro, de achegala ao público máis novo dun xeito 

lúdico e didáctico e de promover o uso da lingua galega entre o alumnado coa visión dunha 

Rosalía cantada e musicada. 

Nas bases da convocatoria, documento con CSV: EP8YDTQ9T1ZUQFXZ, as cales foron publicadas 

na páxina web da Deputación de Pontevedra e enviadas a todos os centros escolares públicos 

da provincia, recóllense as normas do concurso, que está dirixido ao alumnado de primaria e 

secundaria dos centros escolares e de educación especial da provincia de Pontevedra. Dito 

alumnado poderá participar de xeito grupal na categoría correspondente, segundo o curso 

escolar: “Campaniñas” (1º, 2º e 3º de primaria), “Airiños” (4º, 5º e 6º de primaria), “Fontiñas” 

(ESO) e “Paxariños” (educación especial).  

Os premios constarán duns lotes de produtos didácticos e musicais valorados nun máximo de 

catro mil cincocentos (4.500,00) euros e unha actuación ou actividade cultural para cada 1º 

premio valoradas nun máximo de tres mil cincocentos (3.500,00) euros. A contía dos premios 

consignarase con cargo á aplicación 25/330.3340.226.09 do Orzamento provincial. O prazo de 

presentación das creacións é do 17 ao 21 de marzo de 2025.  

6.- DAR CONTA DAS BASES DE SUBVENCIÓNS DIRIXIDAS AOS CONCELLOS PARA AS 

ACTIVIDADES DE DINAMIZACIÓN DA LINGUA GALEGA DO ANO 2025 (EXPTE. 2024084046) 

O presidente dá conta das bases de subvencións dirixidas aos concellos para actividades de 

dinamización lingüística, publicadas no BOPPO núm. 45, do 6 de marzo de 2025, que teñen por 

obxecto aprobar a convocatoria pola que se rexerá a concesión, o seguimento e a xustificación 

de axudas para promover, fomentar e difundir as actividades encamiñadas á dinamización da 

lingua galega, co fin de potenciar o uso do noso idioma no ámbito socioeconómico e, en xeral 

en todos os sectores de importancia que teñan repercusión social e nas actividades que 

organicen os concellos de menos de 50.000 habitantes no seu termo municipal entre o 1 de 

xaneiro e o 31 de decembro de 2025. 

As axudas convócanse con cargo á aplicación 25/334.3340.462.04 por un importe total de cento 

cincuenta mil (150.000,00) euros e non poderán superar o 75% do orzamento presentado para 

a súa realización. O prazo de solicitude será de 1 mes, contado a partir do día seguinte ao da 

publicación da convocatoria no BOPPO e BDNS. 

7.- ROGOS E PREGUNTAS 

Non se produciron 

Non habendo máis asuntos que tratar, dáse por concluída a reunión ás 12:30 horas do 

mencionado día, do que eu como secretaria dou fe.  

